
МУСИҚА ВА ҲАЁТ

MUSIQA SEHRI. 

Inoyatova Rayhon Ismatovna
Kogon tuman 1-umumta’lim maktabi 

Musiqa fani o‘qituvchisi
TEL: 998-91-446-13-47

Annotatsiya:  maqolada musiqa, uning inson ruhiyatidagi o’rni, o’zbek musiqasi to’g’risida 
ma’lumotlar berilgan.

Kalit so’zlar:  musiqa, musiqiy asar, o’zbek musiqasi

Musiqa – inson hissiy kechinmalari, fikrlari, tasavvur doirasini musiqiy tovushlar izchilligi 
yoki majmui vositasida aks ettiruvchi san’at turidir. Uning mazmuni o’zgaruvchan ruhiy holatlarni 
ifodalovchi muayyan musiqiy-badiiy obrazlardan iborat. Musiqa insonning turli kayfiyatlarini – 
ko’tarinkilik, shodlik, zavqlanish, mushohadalilik, g’amginlilik, xavf va qo’rquv hislarini o’zida 
mujassamlashtiradi. Bundan tashqari musiqa shaxsning irodaviy sifatlari – qat’iyat, ishonch, 
intiluvchanlik, o’ychanlik, vazminlikni, uning tabiatini ham yorqin aks ettiradi. Musiqaning 
ushbu irodaviy – tasviriy imkoniyatlariyunon olimlari – Pifagor, Platon, Aristotel va Sharq 
mutafakkirlari  - Farobiy, Ibn Sino, Jomiy, Navoiy, Bobur, Kavkabiy, tasavvuf arboblari – Imom 
G’azzoliylar tomonidan yuqori baholangan, sharhlangan va ilmiy tadqiq qilingan. Musiqaning 
inson ongi va ta’sir etishining ajoyib kuchi uning ruhiy jarayonlarga hamohang bo’lgan – 
muayyan jarayonli tabiati bilan bog’liqdir. Mazmunida badiiy g’oyalar umumlashgan holda 
berilib, musiqali obrazlarning o’zaro munosabatlari jarayonida shakllanadi. 

Musiqada asosiy badiiy vosita – kuy hisoblanadi. Musiqa asaridagi kuylar rivoji uning 
kompozitsiyasini tashkil etadi. Musiqa inson madaniyatida va jamoaviy hayotida o’ziga xos 
o’ringa egadir. U dam olish va ko’ngil ochish paytlari, turli marosim, bayram, bazm va sayillar, 
diniy va rasmiy tadbirlar, ommaviy va harbiy yurishlar, sport mashqlari va mehnat jarayonida 
muayyan vazifalar bajaradi. Shuning uchun musiqa asarlari muvofiq bir nechta uslub, tur va janr 
guruhlariga ajratiladi. Alla, zikr, marsiya, sarbozcha, vals, marsh, messa kabi janrlar hayotdagi 
maishiy va boshqa sharoitlar bilan bog’liq bo’ladi. 

Musiqa shuningdek boshqa san’at turi va janrlarida ham muhim rol o’ynaydi. Opera janrida 
o’zbek musiqali dramasi va komediyasida xonandalik, xor san’ati hamda orkestr musiqani drama 
bilan bog’laydi. Balet va boshqa ham o’zining badiiy obrazlarini musiqa yordamida ifodalaydi. 
Insonning musiqa faoliyati asosan 3 bosqichda amalga oshiriladi: ijod, ijro va tinglash. Har bir 
bosqichda asarning mazmun va shakli o’zgacha ko’rinishda bo’ladi.  

O’zbekistonda musiqa asosan xalq va og’zaki an’anadagi Professional musiqa sifatida 
qadimdan rivojlanib kelgan. Xalq musiqasi lapar, terma, qo’shiqlar, og’zaki an’anadagi o’zbek 
professional musiqasida esa doston, katta ashula, maqom, cholg’u yo’llari kabi janrlar mavjud.

O’zbek musiqa merosida to’rt asosiy mahalliy uslubni farqlash mumkin: Buxoro-Samarqand 
musiqa uslubi, Xorazm musiqa uslubi, Farg’ona-Toshkent  musiqa uslubi, Surxondaryo-
Qashqadaryo musiqa uslubi. 

20-asrda o’zbek va boshqa O’rta Osiyo xalqlari musiqa merosini yozib olish va o’rganish 
bo’yicha muhim ishlar bajarildi. Yuzlab nota to’plamlari nashr etildi. Bastakor, hofiz va sozandalr 
o’zbek musiqa durdonalari bo’lgan – Shashmaqom, Xorazm maqomlari, Farg’ona-Toshkent 
maqom yo’llarini keng targ’ib qilibgina qolmay, yangi cholg’u, kuy va ashulalar yaratdilar,  

